
	प्रिय बंधु,
	लोकव्यवस्था जागरण अभियान आपके सफल एवं सुखद जीवन की कामना करता है।
	जैसा कि विदित है, आदरणीय बजरंग मुनि जी के मार्गदर्शन में तथा आप सभी के सहयोग से मा संस्थान विगत अनेक वर्षों से समाज व्यवस्था को अधिक यथार्थपरक, न्यायपूर्ण एवं समाज-केंद्रित बनाने के प्रयास में निरंतर कार्यरत है। ज्ञान यज्ञ परिवार के माध्यम से देशभर में संस्थान के संस्थागत ढाँचे के निर्माण का कार्य आगे बढ़ाया जा रहा है। इसी क्रम में देशव्यापी जनसंपर्क अभियान तथा विभिन्न प्रांतों में प्रांतीय अधिवेशनों का आयोजन किया जा रहा है।
	इसी उद्देश्य को आगे बढ़ाते हुए लोकव्यवस्था जागरण अभियान द्वारा 8 अक्टूबर से 11 अक्टूबर 2026 तक चार दिवसीय “स्वराज पर्व” का आयोजन किया जा रहा है। यह पर्व समाज की शक्ति के विकेंद्रीकरण और लोकस्वराज की अवधारणा को जनसंवाद का विषय बनाने के लिए समर्पित होगा। इसका समापन 11 अक्टूबर 2026, आदरणीय जयप्रकाश नारायण जी की जयंती के अवसर पर होगा।
	जयप्रकाश नारायण जी उन महान समाजचिंतकों में थे जिन्होंने केंद्रीकृत सत्ता के स्थान पर समाज की सक्रिय भागीदारी, लोकशक्ति और विकेंद्रीकरण को लोकतंत्र की आधारभूत आवश्यकता माना। उनकी विचारधारा हमें यह प्रश्न पूछने के लिए प्रेरित करती है कि क्या लोकतंत्र केवल सत्ता प्राप्त करने और सत्ता बदलने की प्रक्रिया है, अथवा समाज को स्वयं अपने जीवन से जुड़े निर्णयों में वास्तविक भूमिका देने की व्यवस्था भी है?
	स्वराज पर्व इसी प्रश्न को समाज के बीच ले जाने का एक प्रयास है।
	आज समाज श्रद्धा और आस्था के नाम पर होने वाले अनावश्यक संघर्षों, धार्मिक एवं जातीय विभाजन, व्यक्ति-केंद्रित वर्चस्व तथा बढ़ते वर्ग विद्वेष जैसी अनेक चुनौतियों से गुजर रहा है। इन समस्याओं का स्थायी समाधान केवल शासन के माध्यम से संभव नहीं है। इसके लिए समाज के भीतर ऐसी संस्थाओं का निर्माण आवश्यक है जो संवाद, विवेक, सहयोग, सामाजिक उत्तरदायित्व और लोकस्वराज की भावना को मजबूत कर सकें।
	आइए, आदरणीय जयप्रकाश नारायण जी के विचारों से वैचारिक प्रेरणा लेते हुए इस दिशा में एक नई पहल करें।
	8 से 11 अक्टूबर के बीच अपने क्षेत्र में “स्वराज पर्व” के कार्यक्रम आयोजित करें, “लोकस्वराज की अवधारणा” विषय पर वैचारिक संगोष्ठियाँ एवं संवाद आयोजित करें और समाज के संस्थागत पुनर्निर्माण के इस प्रयास में अपनी सक्रिय भागीदारी सुनिश्चित करें। कार्यक्रम की सूचना अभियान को प्रेषित करें।
	यह समय केवल किसी महापुरुष को स्मरण करने का नहीं, बल्कि उनके विचारों को समाज के वर्तमान प्रश्नों से जोड़कर आगे बढ़ाने का है।
	आइए, स्वराज को केवल विचार न रहने दें, उसे समाज की जीवन-पद्धति बनाने के लिए मिलकर आगे बढ़ें।

	ज्ञान तत्त्व 499 : 01 सितम्बर से 15 सितम्बर 2026
	ज्ञान तत्त्व 499 : 01 सितम्बर से 15 सितम्बर 2026
	निष्कर्ष
	एक चिंतित पाठक
	यहीं से मनुष्य का प्रकृति से विच्छेद प्रारंभ हुआ।

